
[bookmark: CynnigaGwella][bookmark: T3D][bookmark: Syrdiau][image: ]
Os na allwn ddatrys hafaliad trwy ddulliau algebraidd, yna gallwn geisio datrys yr hafaliad trwy ddefnyddio’r dull cynnig a gwella.
Yn y dull yma, rydym yn cychwyn efo dyfaliad cyntaf synhwyrol (cynnig) ar gyfer yr ateb, ac yna’n gwella arno, nes rydym wedi ffeindio’r datrysiad i’r manylder angenrheidiol.
Enghraifft[image: ]
Gadewch i ni geisio datrys yr hafaliad

Gan nad ydym wedi gweld hafaliad o’r math yma o’r blaen (ac felly nid oes gennym ddull algebraidd o geisio datrys yr hafaliad), gadewch i ni ddefnyddio’r dull cynnig a gwella i geisio datrys yr hafaliad. Mi wnawn ni ddarganfod y datrysiad i’r rhif cyfan agosaf, a chaniatáu defnyddio cyfrifiannell i wneud y gwaith cyfrifo.
I gychwyn, gadewch i ni ddyfalu mai  yw’r datrysiad i’r hafaliad. I weld os yw hyn yn gywir, rydym yn amnewid  i mewn i ochr chwith yr hafaliad, a gweld os ydym yn cael sero ai peidio.
	Botymau i’w pwyso (Casio fx-83GT CW)
	Sgrin y cyfrifiannell

Mae’r swm yn rhoi’r ateb 116, sydd yn rhy fawr (mae’n fwy na sero). Felly mae’n rhaid cynnig rhif sydd yn llai na 5. Beth am gynnig :
	Botymau i’w pwyso
	Sgrin y cyfrifiannell

Mae’r ateb dal yn rhy fawr (mae 10 yn fwy na 0), felly rhaid cynnig rhif sydd yn llai fyth, dywed :
	Botymau i’w pwyso
	Sgrin y cyfrifiannell

Y tro hyn, gwelwn fod yr ateb yn rhy fach (mae –13 yn llai na 0), felly gallwn ddweud bod y datrysiad i’r hafaliad rhwng  ac . Gan ein bod wedi penderfynu datrys yr hafaliad yn gywir i’r rhif cyfan agosaf, rhaid yn awr penderfynu os yw’r gwir ddatrysiad yn agosach at  neu at . Mae’n ymddangos bod yr ateb yn fwy agos at  (gan fod 10 yn agosach at 0 nag yw –13), ond nid yw hyn yn dystiolaeth ddigonol i brofi mai’r ateb (i’r rhif cyfan agosaf) yw . Yn hytrach, rhaid edrych ar y rhif sydd hanner ffordd rhwng 2 a 3 (sef 2.5), ac amnewid y rhif yma i mewn i’r hafaliad.
	Botymau i’w pwyso
	Sgrin y cyfrifiannell

Gan fod –3.375 yn llai na sero, gallwn ddweud bod y datrysiad i’r hafaliad rhwng  ac . Gan fyddai pob rhif yn yr amrediad yma yn talgrynnu (i’r rhif cyfan agosaf) i fod yn 3, gallwn ddweud yn awr, heb amheuaeth, mai’r datrysiad i’r hafaliad, i’r rhif cyfan agosaf, yw .
[image: ]Dyma sut i osod allan yr ateb i’r cwestiwn yma ar ffurf tabl. 

	Cynnig
	Gwerth 
	Rhy fach / Rhy fawr?

	5
	116
	Rhy fawr

	3
	10
	Rhy fawr

	2
	–13
	Rhy fach

	2.5
	–3.375
	Rhy fach



Mae’r datrysiad i’r hafaliad rhwng  ac  felly, 
i’r rhif cyfan agosaf, y datrysiad i’r hafaliad yw .

Gallwn hefyd ddangos lleoliad ein datrysiad ar gyfer yr hafaliad ar linell rif.
[image: ]
[image: ]Ymarfer 1
[image: ]Mae gan yr hafaliadau canlynol ddatrysiad rhwng  ac . 
Defnyddiwch y dull cynnig a gwella i ddarganfod y datrysiad hwn yn gywir i’r rhif cyfan agosaf.3

(a) 			(b) 			(c) 
(ch) 		(d) 			(dd) 
(e) 			(f) 		(ff) 
[image: ]Cynnig a gwella i un lle degol
Gadewch i ni ddychwelyd i’r enghraifft gynt o ddarganfod datrysiad i’r hafaliad . Gwyddom, o’r gwaith gynt, mai’r datrysiad i’r hafaliad, i’r rhif cyfan agosaf, yw . Gadewch i ni’n awr ddarganfod y datrysiad yn fwy manwl, i un lle degol.
O’r tabl ar dop y dudalen yma, gwelwn fod amnewid  i mewn i’r hafaliad yn rhoi ateb sy’n rhy fach (mae 
–3.375 yn llai na sero). Gadewch i ni felly geisio amnewid rhif sy’n fwy na 2.5, dywed .
	Botymau i’w pwyso
	Sgrin y cyfrifiannell

Mae 1.483 yn fwy na sero, felly mae’n rhaid cynnig rhif sy’n llai na 2.7, dywed .
	Botymau i’w pwyso
	Sgrin y cyfrifiannell

Mae –1.024 yn llai na sero, felly gallwn ddweud bod y datrysiad rhwng  ag . Fel o’r blaen, rhaid yn awr penderfynu os yw’r gwir ddatrysiad yn agosach at  neu at . I wneud hyn, rhaid edrych ar y rhif sydd hanner ffordd rhwng 2.6 a 2.7 (sef 2.65), ac amnewid y rhif yma i mewn i’r hafaliad.

	Botymau i’w pwyso
	Sgrin y cyfrifiannell

	[image: ] [image: ] [image: ] [image: ] [image: ] [image: ] [image: ] [image: ] [image: ] [image: ] [image: ] [image: ]  [image: ] [image: ] [image: ] [image: ] [image: ] [image: ] [image: ] [image: ] [image: ]
	[image: ]



Gan fod 0.209625 yn fwy na sero, gallwn ddweud bod y datrysiad i’r hafaliad rhwng  ac . Gan fyddai pob rhif yn yr amrediad yma yn talgrynnu (i un lle degol) i fod yn 2.6, gallwn ddweud yn awr, heb amheuaeth, mai’r datrysiad i’r hafaliad, i un lle degol, yw .
[image: ]Dyma sut i osod allan yr ateb i’r cwestiwn yma ar ffurf tabl (gan barhau’r gwaith o gynharach yn y bennod).

	Cynnig
	Gwerth 
	Rhy fach / Rhy fawr?

	5
	116
	Rhy fawr

	3
	10
	Rhy fawr

	2
	–13
	Rhy fach

	2.5
	–3.375
	Rhy fach

	2.7
	1.483
	Rhy fawr

	2.6
	–1.024
	Rhy fach

	2.65
	0.209625
	Rhy fawr


[image: QR Code Image]
Mae’r datrysiad i’r hafaliad rhwng  ac  felly, 
i un lle degol, y datrysiad i’r hafaliad yw .

Gallwn hefyd ddangos lleoliad ein datrysiad ar gyfer yr hafaliad ar linell rif.



[image: ]

Ymarfer 23

Mae gan yr hafaliadau canlynol ddatrysiad rhwng  ac . 
Defnyddiwch y dull cynnig a gwella i ddarganfod y datrysiad hwn yn gywir i un lle degol.
(a) 			(b) 			(c) 
(ch) 			(d) 			(dd) 
(e) 			(f) 			(ff) 
[image: ]Cynnig a gwella i ddau le degol
Gadewch i ni ddychwelyd eto i’r enghraifft o ddatrys yr hafaliad . Gwyddom, o’r gwaith gynt, mai’r datrysiad i un lle degol yw . Gadewch i ni’n awr ddarganfod y datrysiad yn fwy manwl, i ddau le degol.
O’r tabl ar dop y dudalen yma, gwelwn fod amnewid  i mewn i’r hafaliad yn rhoi ateb sy’n rhy fawr (mae 0.209625 yn fwy na sero). Gadewch i ni felly geisio amnewid rhif sy’n llai na 2.65, dywed .
	Botymau i’w pwyso
	Sgrin y cyfrifiannell

Mae –0.040256 yn llai na sero, felly gallwn ddweud bod y datrysiad rhwng  ag . Fel o’r blaen, rhaid yn awr penderfynu os yw’r gwir ddatrysiad yn agosach at  neu at . I wneud hyn, rhaid edrych ar y rhif sydd hanner ffordd rhwng 2.64 a 2.65 (sef 2.645), ac amnewid y rhif yma i mewn i’r hafaliad.
	Botymau i’w pwyso
	Sgrin y cyfrifiannell

Gan fod 0.084486125 yn fwy na sero, gallwn ddweud bod y datrysiad i’r hafaliad rhwng  ac . 
Gan fyddai pob rhif yn yr amrediad yma yn talgrynnu (i ddau le degol) i fod yn 2.64, gallwn ddweud yn awr, heb amheuaeth, mai’r datrysiad i’r hafaliad, i ddau le degol, yw .
[image: ]Dyma sut i osod allan yr ateb i’r cwestiwn yma ar ffurf tabl (gan barhau’r gwaith o gynharach yn y bennod).

	Cynnig
	Gwerth 
	Rhy fach / Rhy fawr?

	5
	116
	Rhy fawr

	3
	10
	Rhy fawr

	2
	–13
	Rhy fach

	2.5
	–3.375
	Rhy fach

	2.7
	1.483
	Rhy fawr

	2.6
	–1.024
	Rhy fach

	2.65
	0.209625
	Rhy fawr

	2.64
	–0.040256
	Rhy fach

	2.645
	0.084486125
	Rhy fawr



Mae’r datrysiad i’r hafaliad rhwng 4 ac  felly, 
i ddau le degol, y datrysiad i’r hafaliad yw .

Gallwn hefyd ddangos lleoliad ein datrysiad ar gyfer yr hafaliad ar linell rif.
[image: ]
Ymarfer 33

[image: ]Mae gan yr hafaliadau canlynol ddatrysiad rhwng  ac . 
Defnyddiwch y dull cynnig a gwella i ddarganfod y datrysiad hwn yn gywir i ddau le degol.
(a) 			(b) 			(c) 
(ch) 			(d) 			(dd) 
(e) 			(f) 			(ff) 
[image: ]Defnyddio’r ‘Table Mode’[image: QR Code Image]
Mae rhai cyfrifianellau gwyddonol efo ‘table mode’ sy’n gallu cael ei ddefnyddio i’n helpu ateb cwestiynau cynnig a gwella. Mantais defnyddio’r table mode yw ei fod yn dileu’r elfen o ddyfalu gan ei fod yn gallu dangos yr ateb i nifer o gynigion ar unwaith.
Gadewch i ni ddefnyddio’r table mode i ddatrys yr enghraifft o gynharach yn y bennod, sef darganfod y datrysiad i’r hafaliad  yn gywir i ddau le degol.
	Botymau i’w pwyso (Casio fx-83GT CW)
	Sgrin y cyfrifiannell
	Nodiadau

	[image: ] [image: ] [image: ] [image: ] [image: ] [image: ] [image: ] [image: ]
	[image: ]
	Mynd i mewn i’r Table Mode a chychwyn diffinio’r ffwythiant.

	[image: ]
	Gorffen diffinio’r ffwythiant.

	[image: ]
	Amnewid rhifau gwahanol i mewn i’r ffwythiant.

	[image: ]
	Parhau i fewnbynnu rhifau er mwyn datrys yn gywir i ddau le degol. (Gallwch ddefnyddio’r saethau i weld yr ateb yn llawn.)


[image: ]
Gan ddefnyddio table mode y cyfrifiannell, dyma fyddai’n rhaid ysgrifennu fel ateb i’r cwestiwn yma. 

	Cynnig
	Gwerth 
	Rhy fach / Rhy fawr?

	2
	–13
	Rhy fach

	3
	10
	Rhy fawr

	2.6
	–1.024
	Rhy fach

	2.7
	1.483
	Rhy fawr

	2.64
	–0.040256
	Rhy fach

	2.65
	0.209625
	Rhy fawr

	2.645
	0.084486125
	Rhy fawr



Mae’r datrysiad i’r hafaliad rhwng 4 ac  felly, 
i ddau le degol, y datrysiad i’r hafaliad yw .

Ymarfer 43

[image: ]Mae gan yr hafaliadau canlynol ddatrysiad rhwng  ac . 
Defnyddiwch y dull cynnig a gwella, a’r table mode ar eich cyfrifiannell, 
i ddarganfod y datrysiad hwn yn gywir i’r manylder a ddangosir.
(a) 		i’r rhif cyfan agosaf
(b) 		i un lle degol
[image: ](c) 		i ddau le degol
(ch) 		i’r cyfanrif agosaf
(d) 		i un lle degol
(dd) 		i ddau le degol



[image: ]Ymarfer 5
[image: ](a) Hyd ciwboid yw  cm, ei led yw  cm a’i uchder yw  cm.
Cyfaint y ciwboid yw 140 cm³.3

 cm 


 cm 


 cm 


Cyfrifwch hyd y ciwboid yn gywir i un lle degol.
(b) Darganfyddwch y cyfanrif sy’n bodloni’r hafaliad .
(c) Rhoddodd Huw rif i mewn i’w gyfrifiannell. At y rhif hwn, adiodd o giwb y rhif gwreiddiol. Cafodd Huw’r ateb 190.893. Darganfyddwch y rhif y rhoddodd Huw i mewn i’w gyfrifiannell gyntaf. Dangoswch eich holl waith cyfrifo.
(ch) Dyma graff . 

 

Defnyddiwch y dull cynnig a gwella i ddarganfod, yn gywir i un lle degol, pob un o’r tri datrysiad i’r hafaliad .
[image: ]
	Geirfa Allweddol
	Cywiriadau
	Rwyf yn hapus efo...
	Rwyf angen adolygu...

	
	
	
	 



[bookmark: APR][image: ]
[image: ][image: ]Wrth fenthyg neu fuddsoddi arian, mae’n bwysig ystyried y gyfradd llog (interest rate) sy’n cael ei ddefnyddio i gyfrifo’r llog sy’n cael ei ychwanegu i’r benthyciad neu fuddsoddiad. Mae ffactor arall yn bwysig fodd bynnag – pa mor aml mae’r llog yn cael ei ychwanegu. Mae hyn yn ei gwneud hi’n anodd cymharu cyfraddau llog yn uniongyrchol, os yw’r cyfnodau ar gyfer ychwanegu llog yn wahanol. Er enghraifft, ystyriwch eich bod eisiau buddsoddi swm o arian. Pa opsiwn yw’r gorau i chi: cyfradd llog 4% yn cael ei dalu bob chwe mis, neu gyfradd llog 2% yn cael ei dalu bob chwarter? Er mwyn gallu cymharu cyfraddau llog o’r math yma yn deg, rydym yn defnyddio’r canrannau arbennig AER ag APR.

AER = Cyfradd Gywerth Flynyddol (Annual Equivalent Rate)

[image: ]Mae AER yn cael ei ddefnyddio i nodi’r llog canrannol a enillir mewn cyfnod o un flwyddyn. Mae’n eich galluogi i gymharu rhwng gwahanol gyfrifon sy’n talu llog ar wahanol amlder, e.e. bob mis, bob chwarter, bob chwe mis. Mae’r dull canlynol ar gyfer cyfrifo AER yn cael ei roi ar dudalen 2 y papur arholiad.
Mae AER, fel degolyn, yn cael ei chyfrifo gan ddefnyddio’r fformiwla . Yma  yw’r
gyfradd llog enwol y flwyddyn fel degolyn ac  yw nifer y cyfnodau adlogi y flwyddyn.
[image: ][image: ]
Yn Saesneg, ‘cyfradd llog enwol’ yw ‘nominal interest rate’. Weithiau bydd hwn yn cael ei alw’n gyfradd llog crynswth (gross interest rate).
Ymarfer 61

Cwblhewch y tabl canlynol. (Mae’r rhes gyntaf wedi’i gwblhau i chi.)
	[bookmark: _Hlk28509991]Cyfradd llog
	Nifer o gyfnodau adlogi y flwyddyn
	Cyfradd llog enwol y flwyddyn

	3%
	4
	12%

	4%
	2
	

	2.5%
	
	7.5%

	
	12
	6%



Enghraifft
Cyfrifwch yr AER ar gyfer y ddau gyfrif cynilo yma: cyfradd llog 4% yn cael ei dalu bob chwe mis, a chyfradd llog 2% yn cael ei dalu bob chwarter.
	Cyfradd llog 4% yn cael ei dalu bob chwe mis

Mae 2 gyfnod adlogi yn ystod y flwyddyn.
Y gyfradd llog enwol y flwyddyn yw 4% × 2 = 8%.
Fel degolyn, mae hwn yn 0.08.

AER AER 

Fel canran, yr AER yw 8.16%.
	Cyfradd llog 2% yn cael ei dalu bob chwarter

[image: QR Code Image]Mae 4 cyfnod adlogi yn ystod y flwyddyn.
Y gyfradd llog enwol y flwyddyn yw 2% × 4 = 8%.
Fel degolyn, mae hwn yn 0.08.

AER AER 

Fel canran, yr AER yw 8.24%, yn gywir i 2 le degol.



Trwy gymharu’r ddau AER, mae’n bosib gweld mai’r ail gyfrif (2% yn cael ei dalu bob chwarter) yw’r opsiwn gorau, gan fod yr AER yn uwch.
Ymarfer 71

[image: ]Cyfrifwch yr AER ar gyfer yr opsiynau canlynol ar gyfer cynilo arian.
(a) Cyfradd llog 5% yn cael ei dalu bob chwe mis.	(b) Cyfradd llog 3% yn cael ei dalu bob chwarter.
(c) Cyfradd llog 7% yn cael ei dalu bob 4 mis.		(ch) Cyfradd llog 2% yn cael ei dalu bob mis.
(d) Cyfradd llog 8.4% yn cael ei dalu bob chwarter.	(dd) Cyfradd llog 0.25% yn cael ei dalu bob chwarter.
Enghraifft
Mae Susan yn bwriadu buddsoddi £2,500 mewn cyfrif cynilo am un flwyddyn. 
Mae banc HSBC yn cynnig cyfradd llog enwol 3% y flwyddyn, gyda llog i’w dalu bob chwarter.
(a) Cyfrifwch yr AER ar gyfer cynnig HSBC.
(b) Pe bai Susan yn dewis buddsoddi’r arian efo HSBC am un flwyddyn, faint o arian fyddai yn ei chyfrif ar ddiwedd y flwyddyn?
Ateb: (a) Gyda llog yn cael ei dalu bob chwarter, mae 4 cyfnod adlogi yn ystod y flwyddyn.
AER = 
AER = 
AER = 3.03%, i 2 le degol.
(b) Dull 1: Defnyddio’r AER.					Dull 2: Defnyddio’r gyfradd llog enwol.
£2,500 × 103.033919066% = £2,575.85, i’r geiniog agosaf.	3% y flwyddyn felly 3 ÷ 4 = 0.75% y chwarter.
 								£2,500 × 100.75%4 = £2,575.85, i’r geiniog agosaf.Defnyddio’r ganran cyn ei dalgrynnu er mwyn cael ateb manwl gywir.

Mae’r £2,500 yn cynyddu 0.75% bedair gwaith.



[image: ][image: ]
[image: ]Ymarfer 81

(a) Mae Dave yn bwriadu buddsoddi £4,000 mewn cyfrif cynilo am un flwyddyn. Mae banc Barclays yn cynnig cyfradd llog enwol 2% y flwyddyn, gyda llog i’w dalu bob chwarter.
(i) Cyfrifwch yr AER ar gyfer cynnig Barclays.
(ii) Pe bai Dave yn dewis buddsoddi’r arian efo Barclays am un flwyddyn, faint o arian fyddai yn ei gyfrif ar ddiwedd y flwyddyn?
(b) Mae Victoria’n bwriadu buddsoddi £2,500 mewn cyfrif cynilo am un flwyddyn. Mae banc HSBC yn cynnig cyfradd llog enwol 5% y flwyddyn, gyda llog i’w dalu bob mis.
(i) Cyfrifwch yr AER ar gyfer cynnig HSBC.
(ii) Pe bai Victoria’n dewis buddsoddi’r arian efo HSBC am un flwyddyn, faint o arian fyddai yn ei chyfrif ar ddiwedd y flwyddyn?
(c) Beth sydd orau: buddsoddi arian mewn cyfrif sy’n cynnig AER 4%, neu fuddsoddi arian mewn cyfrif sy’n cynnig llog 1% bob tri mis?
(ch) Bob amser / weithiau / byth: Mae AER o hyd yn fwy na’r gyfradd llog enwol.

[image: QR Code Image]Enghraifft
(a) Mae Morgan yn buddsoddi £400 efo banc Barclays ar AER o 2.4%.
Faint o arian fydd gan Morgan yn y banc mewn 3 blynedd?
(b) Pedair blynedd yn ôl, rhoddodd Mari swm o arian mewn cyfrif cynilo ym manc HSBC ar AER o 4.5%. Mae’r arian nawr yn werth £4,000. Beth fyddai’r isafswm gallai Mari fod wedi ei fuddsoddi i gyflawni hyn?
Ateb:	 (a) £400 × 102.4%³ = £429.50, i’r geiniog agosaf.	(b) ? × 104.5%4 = £4,000
 								(b) ? = £4,000 ÷ 104.5%4
 								(b) ? = £3,354.25, i’r geiniog agosaf.1

Ymarfer 9
[image: ](a) Mae Ffion yn buddsoddi £800 efo banc Lloyds ar AER o 3.1%. Faint o arian fydd gan Ffion yn y banc mewn 5 mlynedd?
(b) Tair blynedd yn ôl, rhoddodd Jac swm o arian mewn cyfrif cynilo ym manc Santander ar AER o 2.3%. Mae’r arian nawr yn werth £1,400. Beth fyddai’r isafswm gallai Jac fod wedi ei fuddsoddi i gyflawni hyn?
(c) Mae Meical yn buddsoddi £6,500 efo banc Halifax ar AER o 1.7%. Faint o arian fydd gan Meical yn y banc mewn 2 flynedd?
(ch) Naw mlynedd yn ôl, rhoddodd Catrin swm o arian mewn cyfrif cynilo ym manc Barclays ar AER o 6.25%. Mae’r arian nawr yn werth £20,000. Beth fyddai’r isafswm gallai Catrin fod wedi ei fuddsoddi i gyflawni hyn?
[image: ][image: QR Code Image](d) Mae gan Megan £5,000 i’w fuddsoddi ym manc HSBC ar AER o 6.4%. Ymhen sawl blwyddyn bydd arian Megan yn werth mwy na £7,000?
Dull amgen o gyfrifo AER
[image: ]Yn ogystal â’r dull sy’n cael ei roi ar dudalen 2 papur arholiad TGAU, mae’n bosib 
defnyddio’r dull canlynol ar gyfer cyfrifo AER. 
AER 
EnghraifftCronni = Accrue

Cyfrifwch yr AER ar gyfer cyfrif cynilo sy’n cynnig llog 4% yn cael ei dalu bob chwarter.
Ateb: Dychmygwch ein bod yn buddsoddi £1,000 i mewn i’r cyfrif cynilo yma. Gwerth yr arian ar ôl un flwyddyn yw £1,000 × 104%4 = £1,169.86 (i’r geiniog agosaf), felly’r llog sy’n cael ei gronni dros un flwyddyn yw £169.86 
(i’r geiniog agosaf). Felly’r AER yw , i 2 le degol.
[image: ](Mae’r dull blaenorol yn rhoi’r un ateb, gan fod , i 2 le degol.)
Ymarfer 101

[image: ]Defnyddiwch y dull amgen o gyfrifo AER i gyfrifo’r AER ar gyfer yr opsiynau canlynol ar gyfer cynilo arian.
(a) Cyfradd llog 5% yn cael ei dalu bob chwe mis.	(b) Cyfradd llog 3% yn cael ei dalu bob chwarter.
(c) Cyfradd llog 7% yn cael ei dalu bob 4 mis.		(ch) Cyfradd llog 2% yn cael ei dalu bob mis.
(d) Cyfradd llog 8.4% yn cael ei dalu bob chwarter.	(dd) Cyfradd llog 0.25% yn cael ei dalu bob chwarter.
[image: ]
[image: ] APR = Cyfradd Ganrannol Flynyddol (Annual Percentage Rate)

Mae APR yn cael ei ddefnyddio ar gyfer cyfrifon ble mae’n rhaid talu am y cyfrif neu mae yna gostau 
ychwanegol yn gysylltiedig â’r cyfrif. 
[image: QR Code Image][image: ]Ar gyfer cyfrif cynilo,
APR 
[image: ]Ar gyfer cyfrif benthyg arian,
APR 

Yn y rhan fwyaf o achosion, nid oes costau ychwanegol yn gysylltiedig â chyfrifon cynilo, felly mae’r cyfraddau AER ag APR yr un peth. Mae hyn yn egluro pam rydym yn gweld cyfraddau AER wrth ochr hysbysebion am gyfrifon cynilo.
Yn y rhan fwyaf o achosion, mae costau ychwanegol yn gysylltiedig â chyfrifon benthyg arian, felly mae’n rhaid defnyddio’r gyfradd APR. Mae hyn yn egluro pam rydym yn gweld cyfraddau APR wrth ochr hysbysebion am gyfrifon benthyg arian megis morgeisi, cardiau credyd a benthyciadau o’r banc.
Enghraifft
Mae Huw yn bwriadu benthyg £4,800 o gwmni Loans4U. Mae’r cwmni’n cynnig cyfradd llog 4% y mis, ac yn codi tâl blynyddol o £150 am ddefnyddio’r cyfrif.
(a) Faint o log bydd y benthyciad yma’n ei gronni dros gyfnod o un flwyddyn?
(b) Cyfrifwch yr APR ar gyfer y benthyciad yma.
Ateb: (a) Mae 12 cyfnod adlogi yn ystod y flwyddyn. £4,800 × 104%12 = £7,684.95, i’r geiniog agosaf. 
Ateb: (a) Felly mae £7,684.95 – £4,800 = £2,884.95 o log wedi’i gronni mewn blwyddyn.
[image: ][image: ]Ateb: (b) APR = 
Ateb: (b) APR = 
Ateb: (b) APR = 63.2%, i un lle degol.
Ymarfer 111

(a) Mae Lisa’n bwriadu benthyg £7,000 o gwmni BestLoans. Mae’r cwmni’n cynnig cyfradd llog 2% y mis, ac yn codi tâl blynyddol o £200 am ddefnyddio’r cyfrif.
(i) Faint o log bydd y benthyciad yma’n ei gronni dros gyfnod o un flwyddyn?
(ii) Cyfrifwch yr APR ar gyfer y benthyciad yma.
[image: ](b) Mae Deiniol yn bwriadu benthyg £24,000 o gwmni LoanKing. Mae’r cwmni’n cynnig cyfradd llog 4% bob chwe mis, ac yn codi tâl misol o £15 am ddefnyddio’r cyfrif. 
(i) Faint o log bydd y benthyciad yma’n ei gronni dros gyfnod o un flwyddyn?
(ii) Cyfrifwch yr APR ar gyfer y benthyciad yma.
(c) Mae Sophie’n bwriadu benthyg £154,000 o gwmni MorgaisGorau. Mae’r cwmni’n cynnig cyfradd llog 0.4% bob mis, ac yn codi tâl blynyddol o £300 am ddefnyddio’r cyfrif.
(i) Faint o log bydd y benthyciad yma’n ei gronni dros gyfnod o un flwyddyn?
(ii) Cyfrifwch yr APR ar gyfer y benthyciad yma.
Enghraifft
Cyfrifwch yr AER neu’r APR ar gyfer bob un o’r sefyllfaoedd canlynol.Sefyllfa 2: Cyfrif cynilo efo costau £40 y flwyddyn.
Rhaid defnyddio’r fformiwla 
APR  
Gwerth ar ddiwedd y flwyddyn
 
 i’r geiniog agosaf.
Llog wedi’i gronni dros un flwyddyn
 
 
APR 
APR  i 2 le degol.

Sefyllfa 1: Cyfrif cynilo efo dim costau.
Dull 1: Defnyddio’r fformiwla AER 
Cyfradd llog enwol y flwyddyn 3% × 4 = 12%.
AER 
AER 
AER  i 2 le degol.
Dull 2: Defnyddio’r fformiwla 
AER  
Gwerth ar ddiwedd y flwyddyn
 
 i’r geiniog agosaf.
Llog wedi’i gronni dros un flwyddyn
 
 
AER 
AER  i 2 le degol.











£2,500
Cyfradd llog 3% bob chwarter
Sefyllfa 4: Cyfrif benthyg arian efo costau £40 y flwyddyn.
Rhaid defnyddio’r fformiwla 
APR  
Benthyciad ar ddiwedd y flwyddyn
 
 i’r geiniog agosaf.
Llog wedi’i gronni dros un flwyddyn
 
 
APR 
APR  i 2 le degol.






Sefyllfa 3: Cyfrif benthyg arian efo dim costau.
Mae’r cyfrifiadau’n union yr un peth ag ar gyfer 
sefyllfa 1. Felly’r AER yw 12.55% i 2 le degol.
Gan nad oes unrhyw gostau, mae’r APR hefyd yn 12.55% i 2 le degol.


[image: ]














Ymarfer 121

[image: ]Cyfrifwch yr AER neu’r APR ar gyfer bob un o’r sefyllfaoedd canlynol.
(a) Buddsoddiad o £1,500 mewn cyfrif cynilo efo cyfradd llog 2% y chwarter.
(b) Buddsoddiad o £2,400 mewn cyfrif cynilo efo cyfradd llog 5% bob chwe mis a chostau £50 y flwyddyn.
(c) Benthyciad o £3,500 oddi wrth cyfrif benthyg arian efo cyfradd llog 3.2% y chwarter.
(ch) Benthyciad o £15,000 oddi wrth cyfrif benthyg arian efo cyfradd llog 1.2% y mis a chostau £150 y flwyddyn.
(d) Benthyciad o £140,000 oddi wrth cyfrif benthyg arian efo cyfradd llog 1.8% bob chwe mis a chostau £50 bob chwarter.
(dd) Buddsoddiad o £250,000 mewn cyfrif cynilo efo cyfradd llog 0.4% y mis a chostau £5 y mis.
[image: ]Sialens! 
Mae gwefan HSBC yn dangos y wybodaeth ganlynol am fenthyciad personol o £10,000 dros 12 mis.
[image: A screenshot of a computer

AI-generated content may be incorrect.]
https://www.hsbc.co.uk/loans/products/personal/ , 11/05/2025
Mae 6.4% o £10,000 yn £640. Pan nad yw’r cyfanswm i’w dalu’n ôl yn £10,640? Ymchwiliwch...

[image: ]
	Geirfa Allweddol
	Cywiriadau
	Rwyf yn hapus efo...
	Rwyf angen adolygu...

	
	
	
	 


[bookmark: Mopio][image: ]
Dyma gasgliad o gwestiynau ar destunau o’r fanyleb TGAU sydd ddim cweit wedi ffitio i mewn i un o’r pecynnau gwaith blaenorol.
Ymarfer 13P

(a) Pa ffracsiwn o 25 yw 20? Symleiddiwch eich ateb.
(b) Pa ganran o 25 yw 20?
Ymarfer 1423

Symleiddiwch y ffracsiynau algebraidd canlynol.
(a) 			(b) 			(c) 		(ch) 	(d) 
Ymarfer 1513

Edrychwch ar y graffiau llinell canlynol. 
Tymheredd (°C)
Gwerthiant
Diwrnod
Amser
12:00
13:00
14:00
15:00
16:00
17:00
18:00

Llun
Mawrth
Mercher
Iau
Gwener
Sadwrn
Sul



(a) Beth oedd y tymheredd yn Llandudno am 4 o’r gloch prynhawn ddoe?
(b) Faint o bapurau newydd cafodd eu gwerthu ar y dydd Sul?
(c) Y gwerthoedd canolraddol mewn graff llinell yw’r gwerthoedd ar y llinell rhwng unrhyw ddwy groes sydd wedi’u plotio.
(i) Oes ystyr i’r gwerthoedd canolraddol yn y graff am dymheredd Llandudno?
(ii) Oes ystyr i’r gwerthoedd canolraddol yn y graff am werthiant y papur newydd?
(ch) Mae perchennog y papur newydd yn dweud “Edrychwch! Mae’r graff yn dangos bod cynnydd enfawr wedi bod yn y gwerthiant dros y penwythnos.” Eglurwch sut gallai’r graff gamarwain y perchennog i ddweud hyn.
(d) Rhestrwch ffyrdd gwahanol sut gall graffiau gamarwain pobl.
Ymarfer 163

Edrychwch ar y diagramau gwasgariad canlynol. Mae’r un cyntaf yn dangos, rhwng 2007 a 2022, sawl person o’r enw “Tyler” cafodd eu geni yn UDA yn erbyn y gyfran gymharol o bobl yn chwilio am “desktop background” ar Google. Mae’r ail un yn dangos gwerth ariannol car yn erbyn ei oed, dros gyfnod o 10 mlynedd.
     Chwiliadau Google am “desktop background”
Gwerth car mewn punnoedd
Poblogrwydd yr enw cyntaf “Tyler” yn UDA
Oedran y car mewn blynyddoedd


(a) Pa fath o gydberthyniad sy’n cael ei ddangos yn y diagram gwasgariad cyntaf (yr un ar y chwith)?
(b) Pa fath o gydberthyniad sy’n cael ei ddangos yn yr ail ddiagram gwasgariad (yr un ar y dde)?
(c) Ydi’r cydberthyniad yn y diagram gwasgariad cyntaf yn awgrymu achosiaeth? Hynny yw, ydych chi’n credu bod gwir gysylltiad rhwng poblogrwydd yr enw “Tyler” a faint o bobl fu’n chwilio am “desktop background” ar Google?
(ch) Ydi’r cydberthyniad yn yr ail ddiagram gwasgariad yn awgrymu achosiaeth?
Ymarfer 1723

Ehangwch y mynegiadau algebraidd canlynol.
(a) 			(b) 		(c) 
Ymarfer 1813

Trawsnewidiwch yr unedau canlynol.
(a) 1 m² i mewn i cm²			(b) 2.4 cm² i mewn i mm²		(c) 8 km² i mewn i m²
(ch) 1 m³ i mewn i cm³			(d) 2.4 cm³ i mewn i mm³		(dd) 8 km³ i mewn i m³
(e) 5 km² i mewn i mm²			(f) 9.2 m³ i mewn i mm³			(ff) 24 mm² i mewn i cm²


Pos
Mae tu blaen y tanc isod yn solid ac yn dryloyw. 
Ble fydd yr hylif yn arllwys allan os yw’n cael ei dywallt i mewn i dwll 1? 
Beth am dwll 2? Twll 3? Twll 4? Twll 5?

[image: ]


[image: ][image: ]
	
                                                    Enw: ...............................................

                                                    Canran yn y prawf: ........................
	[image: A yellow smiley face with blue eyes and a smile

AI-generated content may be incorrect.]Yn gwybod y gwaith?


	[image: A yellow face with blue eyes and a sad expression

AI-generated content may be incorrect.]Angen adolygu?
	Cwestiwn yn y prawf


	Yn gywir yn y prawf?

	Rwy’n gallu defnyddio’r dull cynnig a gwella i ddatrys hafaliadau yn gywir i’r rhif cyfan agosaf; i un lle degol neu i ddau le degol.
	
	
	1
	

	Rwy’n gallu defnyddio’r dull cynnig a gwella i ddatrys hafaliadau, e.e. darganfod y cyfanrif sy’n bodloni’r hafaliad .
	
	
	
	

	Rwy’n gallu cyfrifo’r AER ar gyfer cyfrifon cynilo gan ddefnyddio’r fformiwla .
	
	
	2
	

	Rwy’n gallu defnyddio AER i gyfrifo faint o arian sydd mewn cyfrifon cynilo, ar ddiwedd neu ar gychwyn buddsoddiad.
	
	
	2, 3, 4
	

	Rwy’n gallu cyfrifo’r APR ar gyfer cyfrifon cynilo neu fenthyg arian ble mae costau ychwanegol yn gysylltiedig â’r cyfrif.
	
	
	5

